
رەنگی شین و 
سپی بۆ جل و 
پێڵاوەكانت لە 
كەشی گەرمادا 
هەڵبژێرە 
)نایــن  كۆمپانیــای  راوێژكارانــی 
وێســت( بــۆ پێــاو دەربــارەی گۆڕینی 
جــل و پێــاوەكان لــەم كەشــە گەرمــەی 
ئێســتادا رێنمایــی دەردەكــەن و دەڵێــن: لەگــەڵ 
هاتنــی كەشــی گەرمــا، دەكرێــت گۆڕانكاری 
لــە پۆشــاك و ئێكسســوار و جلەكانــت بكەیــت، 
تا بتوانیت بەســەر كەشــی گەرمادا زاڵ بێت، 
دەكرێــت گۆڕانــكاری لــە رەنــگ و تەنكــی 
پێاوەكانــت  جــۆری  و  جــل  ئەســتووری  و 
بكەیــت، بــۆ نموونــە، جیاوازییەكــی زۆری 
هەیــە ئەگــەر جلێك، یــان پێاوێكی تەنك 
لەبــەر بكەیــت، هەروەهــا ئەگــەر رەنگــی 
رەنگــی  لــە  پێاوەكــەت  یــان  جلەكــەت 
ســپی و شــین بێــت، كــە ئــەو دوو رەنگن 
رێگــری لــە گەرمــا دەكــەن، ئــەو كاتــە 
گۆڕانكارییەكــەت ســەركەوتوو دەبێــت. 
لەگەڵ وەرزی گەرمادا، چەند رەنگێك 
دەبنــە لوتكەی مــۆدە باوەكانی جل و 
پێاوەكان، راوێــژكاران دەڵێن: رەنگی 
ســپی و شــین، جوانتریــن دوو رەنگن 
كــە لە كەشــی گەرامادا بپۆشــرێن، 
بەتایبــەت ئەگــەر رەنگــی ســپی 
بــۆ پێــاو بێت و رەنگی شــینیش 
جلوبــەرگ تەرخــان بكرێت، بەم 
نموونەیــان  چەندیــن  بۆنەیــەوە 
نمایشــكاران )جەیــل  لەلایــەن 
ســاندەر و جیانڤیتۆ رۆســی( 
نمایش كرا، كە بووە جێگەی 
ئامادەبووانــی  ســەرنجی 

نمایشەكەی ناین وێست.

لەچك و جلە پۆشتەكانی ئافرەتان لە كوردستان
سۆما خان، نمایشكاری جلی پۆشتەیە و لە ئینستگرام هەوادارێكی زۆری هەیە و بە جلە پۆشتە و 
حیجابەكانی جەماوەرێكی زۆری كۆكردۆتەوە، هەروەها ئافرەتانیش داوای شێوازەكانی بەستنی لەچك 

و مۆدی جلەكانی لێدەكەن كە بۆتە نمایشكارێكی جلی پۆشتە، سۆما خان دەربارەی جلە پۆشتە 
و مۆدەكانی رەفتە دەڵێ: ســەرەتا رەمەزانتان پیرۆز، روونە پۆشــاكی پۆشتەی ئافرەت بەشێكی 
گرنگە لە كەلتووری ئیسلام، بۆیە ئافرەتانی كوردیش تا رادەیەكی زۆر باش گرینگییان بەو 

بەشــە داوە و توانیویانە شــارەزاییەكی باش لە بواری حیجاب و لەچك بەســتن و ســتایلی 
جۆراوجۆری پۆشاك پەیدا بكەن، هەڵبەتە پۆشاكی حیجاب لە وەرزێك بۆ وەرزێكی 
دیكە یاخود لە بۆنە جیاوازەكان دەگۆڕدرێت و دەبێت لەگەڵ رێنماییەكانی ئیسلام 
بگونجێت. بۆ نموونە دەكرێت لە مانگی رەمەزاندا، پۆشــاكی یەك پارچەی داخراو 
یاخــود عەبــا بــە رەنگێكی ســادە، یان كاڵ بپۆشــرێت. مەرج نییــە خەرجی زیاتر لێ 
ســەرف بكرێــت. لــەم وێنەنانەدا ئەم پۆشــاكە دەتوانرێت بۆ ئاهەنگەكان بپۆشــرێت و 
هەروەهــا دەكرێــت بــە دەرامەتێكــی گونجاو ســتایلی لــەم بابەتە دەســتەبەر بكرێت، 
مــەرج نییــە خەرجی زیاتر لێی ســەرف بكرێــت، بۆیە خانمان دەتوانن چەندین جلی 
جوانی پۆشــتە بە دەســت بهێنن، من وەك نمایشــكارێكی جلی پۆشتە مەبەستم لە 
نمایشــكردنی جلــی پۆشــاك و رەفتــە ئەوەیــە بتوانم خزمەت لە بــواری جۆرەكانی 

حیجاب بكەم و خەڵك لێی سوودمەند بن.

لــە  نایــاب  دیكۆرێكــی  ئەگــەر 
چەندین كەرەستەی گرانبەها و ماركە بەناوبانگەكان 

هەڵبژێریــت، بــەڵام كاتێــك رووناكــی ماڵەكــەت گــەش نەبــوو، 
جوانــی دیكۆرەكــەت بــەدەر ناكەوێــت و دەمرێــت، رووناكــی كاریگەری 

تەواوی لەسەر جوانی و رازانەوەی دیكۆری ماڵەكەت دەبێت، بەهۆی ئەوەی 
تیشــكەكانی رووناكــی دەبنــە بریــق و باقــی ســەر كەرەســتەكانت، بەم چەشــنە بە 

جوانترین دیمەن دەردەكەون و شــێوازێكی سەرنجڕاكێشــیان پێوە دیار دەبێت، ســەرەتای 
ئــەو هەنــگاوەش بــە چاككردنــی كەلوپەلەكانــی رووناكی ماڵەكەت دەســت پێ بكە، تا 
هەموو گلۆپ و ئینارەكان بە جوانی ئیش دەكەن، هەروەها دەتوانیت سوود لە ئاوێنەكان 
وەربگریــت بــۆ رەنگدانــەوەی تیشــكی رووناكــی نێو ماڵەكــەت، ئەوەش بە هەڵواســینی 
ئاوێنــەی گــەورە و بــە لاكێشــەوە لە دیوار و ئەو شــوێنانەی كــە رووناكی تیایدا كەم 
باو دەبێتەوە، دانانی گلۆپی ســتوونی كە هەندێكیان بەرزن بۆ رووناككردنەوەی 

پشت و تەنیشت قەنەفە و كەرەستەكان، هەوڵبدە پەردەی پەنجەرەكانت هێندە 
ئەستوور نەبن كە رێگری لە هاتنە ناوەوەی رووناكی بۆ نێو ماڵەكەت 

بكەن، ئەگەر پەردەی ئەستووریشــت لا پەســندە، با پەردەكانت 
زۆربەی كات بە كراوەیی بمێننەوە. 

بكە
زاوە 

وە و را
رووناكی ماڵەكەت گەشا

  دابونەریتی جاران و ئێستــــــــــــــــــــــــــــــای مانگی رەمەزان لە كوردستاندا
ژیانــی خەڵــك لــە كوردســتاندا رۆژ لــە دوای رۆژ 
دەچــێ  بەرەوپێشــەوە  و  دەكرێــت  تێــدا  گۆڕانــكاری 
كۆمەڵگــەی  و  شارســتانیەت  بــەرەو  هەمیشــە  و 
رۆشــنبیر و پێشــكەوتوو هەنــگاو دەنێــت، ســەرەڕای 
و  نشــونما  لــە  پارێــزگاری  گۆڕانكارییانــەش،  ئــەو 
نەریتــی ئایینی كــوردەواری دەكرێت. هەندێك شــتیش 
گۆڕانكاری بەسەردا نایەت. ئەگەر مانگی رەمەزانی 
پیــرۆز وەك نموونــە وەربگرین، ئەوە دەبینین دابونەریتی 
ئەو مانگە وەك جارانی خۆی ماوەتەوە، تەنیا ئەوە نەبێت 
كــە تەكنەلۆژیــا هاتۆتە نێــو ئەو مانگــەوە، رەمەزانی 
جاران بە دەنگی دەهۆڵی پارشێو بۆ بانگكردنی خەڵك 

دەســتی پێدەكــرد، دوای ئــەوەی رۆژووانــان هەڵدەســتان 
و ژەمــە خواردنێكــی بــە پیــت و باشــیان نــۆش دەكــرد و 
نییەتــی رۆژووی ئــەو رۆژەیان دەهێنا و پاشــان خەوێكی 
خۆشــیان دەكــرد، یــان ئەوانــەی خاوەن كار و پیشــە بوون، 
خەریكــی كارەكانیــان دەبوون، لە ژەمی پارشــێوی جاران، 
زیاتر ئەســتورك و ماســت و پەنیر و ژاژی ئامادە دەكران، 
دواتریــش لــە ژەمی بەربانگی ئێــوارەوە خواردنی دیكەی 
بــە جۆش و خرۆشــەوە نــۆش دەكران، شــەوانیش پیاوان لە 
مــاڵ و مزگــەوت دەســتیان بــە زیكــر و نوێــژی تەراویــح 
دەكرد، دواتر گەنجان لە دیوەخان و ماڵەكاندا كۆدەبوونەوە 
و بە گەمە خۆشــە كوردەوارییەكانی وەك: كەرەمســتانێ، 

رەنگــە بەلاتانــەوە ســەیر بێــت، چــۆن پێــوەر بــۆ جوانترین ســەگی جیهــان دانــراوە، چونكە 
رەنگە ســەگی جوانتر هەبێت، كەچی ئەو ســەگەی لە شــاری پەكینی وڵاتی چین لەلایەن 
خاوەنەكەی )كیڤن چان(ـەوە بەخێودەكرێت، بەپێی راپۆرتی رۆژنامەی میرۆری بەریتانی، بە 
جوانترین سەگ دانراوە، ئەو سەگە ناوی )پاتل(ە و تەمەنی )3( ساڵە، مانگانە بڕی )20( 
هەزار دۆلاری بۆ تەرخان كراوە، خاوەنی ئەو سەگە رۆژانە ماوەی )6 بۆ 8( كاتژمێر خەریكی 
پاككردنەوە و جوانكردنیەتی، دوای ئەوەی دەیشــوات، دواتر پۆدرە و شــامپۆ و بۆن و گوڵاوی 
لێدەدات، ئەو ســەگە لە جۆری ســەگی ئەفغانستانییە، ئەوەی سەیرە خاوەنەكەی دەڵێ: هێندەی 
خەریكــی جوانكردنــی ســەگەكەم، ئەوەندە گرنگی بە خۆم نادەم، دوای جوانكردنی ســەگەكەی، 

پاشان گەڕانێك بە نێو شەقامەكانی شارەكەیدا دەكات و خەڵكیش وێنەی لەگەڵدا دەگرن. 

جوانترین سەگ لە جیهان

  دابونەریتی جاران و ئێستــــــــــــــــــــــــــــــای مانگی رەمەزان لە كوردستاندا
كاوێــن و دامــەوە، شــەوانی رەمەزانیان بــەڕێ دەكرد، لە 
ئێســتادا بــەر لــە پارشــێو، زۆربــەی دووكان و ماركێــت و 
كــۆگاكان كراونەتــەوە و لە پێشــوازی خەڵكدان بۆ كڕینی 
كەرەســتە و خواردنــی بەیانیــان، كــە زیاتــر بەروبوومــی 
شیری ئاژەڵان داوا دەكرێت، دواتر هەر یەكە بە كاروباری 
خــۆی خەریــك دەبێــت و تا ئێــوارە كــە جەنجاڵییەكی زۆر 
بــە شــەقام و كوچــە و بازاڕەكانــدا دەبینرێــت و هەریەكــە 
خەریكــی كڕینــی پێداویســتی خۆیەتــی، لــە بەربانگیش 
هەریەكــە بە خواردنێكی خــۆش رۆژووی خۆیان دەكەنەوە 
و داوای قبووڵكردنــی لــە پــەروەردەگار دەكەن، شــەوانیش 
خەریكــی نوێــژی تەراویح دەبــن و دواتر زۆربەی گەنجان 

شــەقام و شــوێنە گشــتییەكان پڕ دەكەن بە دانیشــتن و 
لــە باخچەكانــی گشــتیش خەریكــی یارییەكانی ســنی 
ســنیانێ و كەرەمەســتێ و بۆنەی تایبەتن، پســپۆڕانی 
تەندرووستیش رێنمایی دەربارەی خواردن و خواردنەوە بە 
خەڵك دەدەن و دەڵێن: واباشە لە پارشێودا كە جێگرەوەی 
نانی بەیانییە، ئەو خۆراكانە نۆش بكرێت لەوانە: شیری 
كــەم چەوری، نانی دروســتكراو لــە گەنم، نۆك و پاقلە 
و ماســت و هێلكــە، لــە بەربانگیــش واچاكــە خــواردن 
بەســەر چەنــد قۆناغێــك دابــەش بكرێت لەوانە: ســەرەتا 
ئاو بخوردرێتەوە، دواتر كەمێك شــۆربا و پاش 5 تا 10 

خولەك ئینجا دەست بە خواردنی سەرەكی بكرێت. 

 )ئاریا بێرمانا( ئەو منداڵە )12( ساڵەی خەڵكی وڵاتی ئەندەنووسیا، بەهۆی زۆری كێشی 
لەشییەوە تەواوی ژیانی لێی تاڵ ببوو، دوای چەندین پشكنین و دۆزینەوەی چارەسەر تا رێگری 
لە زیادبوونی كێشی جەستەی بكەن، دەرەنجام توانییان چارەسەرێكی بۆ بدۆزنەوە، كە یەكێكە لە 
ســەیرترین چارەســەرییەكانی كەم كردنەوە و لاوازكردنی ئەو منداڵەیە، كێشــی ئەو منداڵە كە لە 
شاری )جاوا( لە رۆژئاوای ئەو وڵاتە دەژی، نزیكەی )200( كیلۆگرام بوو، دایكی ئەو منداڵە 
دەڵــێ: لــە تەمەنــی منداڵیــەوە كێشــی تەنیا )4( كیلۆگرام بــوو، بەڵام بەهــۆی پێدانی زۆرترین 
خواردن لەلایەن خۆمەوە، لە تەمەنی )5( ساڵی كێشی گەیشتە )127( كیلۆگرام، دواتریش بەم 
حاڵەتەی ئێســتا گەیشــتووە، دوای دۆزینەوەی چارەســەری كە نەشتەرگەرییە، ئاریا ناوی چۆتە 
نێو كتێبی پێوانەیی گینس، دواتر بە نەشتەرگەرییەكی )3( كاتژمێری، توانیان كێشی بۆ نیوەی 

خۆی كەم بكەنەوە، كە لە ئێستادا كێشی دەوروبەری )105( كیلۆگرامە. 

 سەیرترین نەشتەرگەریی
كەمكردنەوەی كێش

پەند و وتە
ســـێر وینســـتۆن چرچـــل، لـــە دایكبـــووی 
ســـاڵی )1874( شـــاری بێلهاینـــم پاڵاســـی 
بەریتانیایـــە، لـــە ســـاڵی )1955( كۆچـــی 
شـــێوازی  دەربـــارەی  كـــردووە،  دوایـــی 
گفتوگـــۆ گوتوویەتـــی: شـــێوازی گفتوگـــۆ 
لەگـــەڵ  بكەیـــت  حـــەز  لێـــدەكات،  وات 
كەســـێك گفتوگـــۆ بكەیـــت، یـــان كاتێـــك 
شـــێوازەكەیت بـــەدڵ نابێـــت، دەتەوێـــت لـــە 

گفتوگـــۆی را بكەیـــت. 

وا هەســـت دەكەیـــت كـــە بەختـــت نییـــە لـــە كارەكانـــت، 
ئـــەوە مانـــای خەمباربـــوون نییـــە، پێویســـتە  بـــەڵام 
كارەكانـــت دووبـــارە جێبەجـــێ بكەیتـــەوە و چارەســـەری 
ـــە  ـــی لەلات ـــێكی نزیكـــت دڵ ـــت، كەس ـــت بكەی گرفتەكان
و دەیـــەوێ هەمـــوو كات لەگەڵـــت بێـــت، تـــۆش رێگـــەی 
ـــە  ـــر ل ـــە و بی ـــۆ هەی ـــۆ ت ـــازی باشـــی ب ـــدە، چونكـــە نی ب

هەســـتەكانت دەكاتـــەوە.

جمك

ئـــەو كێشـــەیەی لەگـــەڵ كەســـێكی نزیكتـــدا هەتـــە، رەنگـــە 
ببێتـــە هۆكارێـــك بـــۆ بێزاریـــت لـــە ژیانـــدا، واباشـــە پێكـــەوە 
ـــا  ـــت ب دانیشـــن و چارەســـەری كێشـــەكانتان بكـــەن، نهێنییەكان
ــە پێـــی  ــانی دیكـ ــە كەسـ ــەر لـــەلای خـــۆت بـــێ و مەهێڵـ هـ
ـــردوون،  ـــۆش فەرامۆشـــت ك ـــی نزیكـــت هـــەن و ت ـــن، هاوەڵ بزان

هەوڵبـــدە لێیـــان نزیـــك ببیتـــەوە و بەیەكـــەوە بـــن.

گا
و  ناخۆشـــی  بـــەرەو  بیركردنـــەوەت  ئاراســـتەی 
ـــتات  ـــەی ئێس ـــەو كاران ـــدە ئ ـــبینی دەچـــێ، هەوڵب رەش
نەبـــێ،  ژیانـــت  شـــێوازی  لەســـەر  كاریگەرییـــان 
وا  بـــەڵام  بوویـــت،  ماندووبـــوون  تووشـــی  رەنگـــە 
مەكـــە هەستیشـــت هیـــلاك بێـــت، لەگـــەڵ كەســـێكدا 
دڵخۆشـــن و مەهێڵـــن كەســـانی دیكـــە بێنـــە نێوانتـــان و 

پـــەرە بـــە پەیوەندییەكانتـــان بـــدەن.

كاوڕ 4/19 - 3/215/20 - 4/20

گوڵەگەنم5/21 - 6/20 شێر 8/22 - 7/239/22 - 8/23

كێشـــەكان  چارەســـەری  بـــەرەو  هەنگاوەكانـــت 
ـــە ئەئەنجامـــی  ـــا ب ـــە ت ـــەردەوام ب ـــووە و ب ـــان گرت رێگەی
كەســـانی  باســـی  و  قســـە  بـــە  دەگەیـــت،  بڕیـــارت 
دیكـــە ســـارد مەبـــەوە لـــە كارەكانـــت و بـــەردەوام بـــە، 
كاتێـــك بیـــر لـــە داهاتـــووت دەكەیتـــەوە، رەشـــبین مەبـــە، 
ـــە  ـــای ئەوەی هاوســـۆزیت لەگـــەڵ كەســـانی نزیكـــت مان

ــە خـــۆت بێـــت. ــەت بـ ــن و متمانـ ــە لێـــت رازیـ كـ

ــی دەوێ،  ــە و ماندووبوونـ ــان قورسـ ــی ژیـ ئەگەرچـ
ــە  ــا بـ ــە تـ ــەردەوام بـ ــش بـ ــدان و كۆشـ ــە هەوڵـ ــەڵام لـ بـ
ئامانجەكانـــت دەگەیـــت، كەســـێكی بەپەلـــەی و هـــەوڵ 
ئـــەوەش  بگەیـــت،  كارەكانـــت  بـــە  بەپەلـــە  دەدەیـــت 
ــواردن هیـــچ  ــارام بگریـــت، خەمخـ ــە و دەبـــێ ئـ هەڵەیـ
ــە  ــەردەوام بـ ــە و بـ ــز بـ ــۆت، بەهێـ ــێ بـ ــوودێكی نابـ سـ

ــت. ــە كارەكانـ لـ

فەرامـــۆش  كارەكانـــت  لەنـــاكاو  پێویســـتە 
نەكەیـــت، بەڵكـــو هەریەكەیـــان بـــە پێـــی كات و 
ـــدا بكەیـــت،  ـــان لەگەڵ گرنگیـــی خـــۆی مامەڵەی
چارەســـەری  بـــەرەو  ئێســـتات  هەنگاوەكانـــی 
ژیرانەیـــە  كەســـایەتیت  و  دەچـــێ  گرفتـــەكان 
وشایســـتەی دڵخۆشـــییە، كارێـــك مەكـــە كـــە 

ببێتـــە هـــۆی بێزاریـــت لـــە داهاتـــوودا.

قرژاڵ 7/22 - 6/21

یاریی وێنە
كـــە  چەماوەتـــەوە،  كچێـــك  وێنەیـــەدا  لـــەم 
شـــێوەی جەســـتەی بـــە ســـەیری دەركەوتـــووە، 
هـــەوڵ بـــدە لـــە راســـت و دروســـتیی وێنەكـــە 

تێبگەیـــت. 

جـیـــاوازی وێنــــــــە 

لــەم وێنەیــەدا فێڵكاریی چاو كــراوە، كە بە دوو، 
یــان ســێ دیمەنــی جۆراوجۆر خۆی نیشــان دەدات، 
لــە مــاوەی )1( خولەكدا دیمەنــەكان دیاری بكە و 

شێوەكانیش بدۆزەوە. 

فێلكاری وێنە

- لەم دوو وێنەیە چەند جیاوازییەك هەیە بیاندۆزەوە! 

Hotel Transylvania - هوتێلی ترانسیلڤانیا
كۆمپانیــای  ئەنیشمەیشــنەكانی  فیلمــە  لــە  یەكێكــە 
ســۆنی، بــاس لــە هوتێلێــك دەكات كــە خێزانێكــی دڕەندە 
تیایــدا دەژیــن، دواتــر دڕەندەیەكی پایەبەرز ســەردانی ئەو 
لەوێــدا  بەســەربردنی كات،  بەمەبەســتی  هوتێلــە دەكات 
تووشــی كێشــە دەبێــت لەگەڵ خێزانــە دڕندەكــە، دڕندەی 
پایەبەرز بەناوی )دراك پاك(ە، سەرەتا لەلایەن دڕندەیەكی 
هوتێلەكە هەموو لایەنێكی كات بەســەربردنی بۆ فەراهام 
دەكات، كۆمەڵێك نهێنی دەربارەی خێزانە دڕندەكە شــاراوە 
بــوون، پاشــان پێــی دەزانێــت و دەســت بە چارەســەركردنی 
كێشــەكانی نێو هوتێلەكە دەكات، ئەو فیلمە لە دەرهێنانی 
)جێندی تارتكۆڤســكی(یە، وێنەكانی لە وڵاتی ئەمریكا 

گیراوە، بودجەكەشی )65( ملیۆن دۆلارە. 

پوختەی فیلم

مامۆستا بە جلی بابەتی وانەكان 
كچە مامۆستایەكی هۆڵەندی، بە چەندین شێوەی جۆراوجۆر 
بابەتی وانەكەی بۆ قوتابییەكانی شیدەكاتەوە، لە دواترین بیرۆكە 
جوانەكانیــدا، هەڵســاوە بــۆ پۆشــینی جلێــك كــە تــەواوی بابەتی 
وانەكەی نیشــان دەدات و روونی دەكاتەوە، ئەو مامۆســتایە ناوی 
)دیبی هیركینز(ـــە و وانەی بایۆلۆژی و زیندەوەرزانی دەڵێتەوە، 
هــەر بۆیــە دەچێ لە كارگــەی جلوبەرگ، داوا دەكات وێنەكەی 

بــۆ بخەنــە ســەر جلەكانــی و پاشــانیش لــە كاتــی وانەوتنــەوە بە 
قوتابییەكانی نیشان دەدات. دیبی ئەو بیرۆكەیەی لەلایەن خۆیەوە 
بــە سەرپەرشــتیارانی قوتابخانەكــەی گوتووە تا بــەو بیرۆكەیەی 
بتوانێــت قوتابییەكانــی بە جوانی تێبگەیەنێــت، دواتر رەزامەندی 
لەسەر بیرۆكەكەی كرا و ئەویش چەندین جلی لەسەر بابەتەكانی 

نــــوكتــــەوانەكەی ئامادە كرد و لە كاتی وانەگوتنەوە دەیپۆشێت. 

دادەنیشـــن،  بەیەكـــەوە  ژنێـــك  و  پیـــاو 
ئافـــرەت  دەڵـــێ:  خۆیـــەوە  لـــە  پیاوەكـــە 
و  هەبووایـــە  ئۆتۆمبێلمـــان  خۆزگـــە 
دەكـــرد،  دەرەوەمـــان  پیاســـەیەكی  ئێســـتا 
ـــك  ـــن و كاتێ ـــەوە دەب منداڵەكانیشـــیان لەلایان
گوێیـــان لـــە قســـەی باوكیـــان دەبـــێ بـــۆ 
ــوو  ــەڕیان و هەمـ ــە شـ ــە، دەبێتـ ئۆتۆمبێلەكـ
دەڵێـــن مـــن لـــە لای پەنجـــەرە دادەنیشـــم، 
تـــوڕە  دەنگیـــان  دەنگـــە  بـــە  باوكیشـــیان 
دەبێـــت و دەڵـــێ: وەرنـــە خـــوارەوە، دابـــەزن 

كـــەس لەگـــەڵ خـــۆم نابـــەم.

ئـــەو كارەی دەیكەیـــت پێویســـتە ســـەرەتا بیـــری 
ـــت  ـــی كارەكان ـــی ئەنجامدان ـــەوە و هەوڵ ـــی بكەیت لێ
بـــە  كارەكانـــت  جـــار  زۆر  پێویســـتە،  ئیـــرادەی 
جوانـــی دەســـت پێدەكەیـــت، بـــەڵام دواتـــر بـــۆت 
نابـــێ، لەگـــەڵ كەســـێكدا دڵـــت خۆشـــە و بڕیـــاری 
دەدەن، مەهێڵـــە گرفتێكـــی  یەكـــەوە  بـــە  جـــوان 
بچـــووك كارەكانـــت تێبكـــدات و ژیانـــت بشـــێوێنێت.

كەوانشایان دووپشك 10/22 - 9/2311/21 - 10/2312/21 - 11/22

هەواڵـــی  دوای  بـــە  ئەوەنـــدە  نـــاكات  پێویســـت 
كەســـانی دیكـــەدا بچیـــت، ئەگـــەر كەســـێك نەیویســـت 
لـــە تـــۆ نزیـــك بێـــت، تـــۆش ئەوەنـــدە خۆتـــی بـــۆ 
ـــەوەت  ـــوودا بیركردن ـــاوەی داهات ـــە م ـــە، ل ـــدوو مەك مان
كەســـێكدا  لەگـــەڵ  و  بەســـەردا دێ  گۆڕانـــكاری 
هاوســـۆز و دڵخـــۆش دەن، تـــۆش یارمەتـــی بـــدە و 

كارەكانـــی بـــۆ رێكبخـــە.

هەیـــە  گـــەورەی  مانایەكـــی  بەرپرســـیاریەتیت 
و تـــۆش فەرامۆشـــی مەكـــە، ئـــەو كارانـــەی بـــە 
تۆیـــان راســـپاردووە، دەبـــێ بـــە جوانـــی جێبەجێیـــان 
ــەوە،  ــانی دیكـ ــەرە كاری كەسـ ــت مەخـ ــت، دەسـ بكەیـ
هەســـتەكانت پێویســـتیان بـــەو كەســـەیە كـــە لـــە دڵتـــە 
ـــە وردی  ـــە دەســـتی دەهێنیـــت، ب ـــدە، ب ـــۆ ب ـــی ب و هەوڵ

ــەرەوە. ــووت بكـ ــە داهاتـ ــر لـ بیـ

كـــە  نزیكـــدا  كەســـێكی  لەگـــەڵ  كاركـــردن 
جێگـــەی متمانـــە بێـــت، هەوڵێكـــی گرنگـــە تـــا 
كارەكانـــت ئاســـانتر بێـــت و ســـوود لـــە بیرۆكـــەی 
ـــاكات هەمـــوو كەســـێك  یەكتـــر وەربگـــرن. پێویســـت ن
ـــت نەرمتـــر  ـــت، بەڵكـــو مامەڵەكردن فەرامـــۆش بكەی
و باشـــتر بكـــە، كەســـێك چاودێریـــت دەكات تـــا 

بزانـــی كارەكانـــت چـــۆن بەڕێـــوە دەبەیـــت.

نەهەنگنەهەنگگۆزە 2/18 - 1/203/20 - 2/19

هەنـــدێ لـــە هەڵەكانـــت دەبنـــە مایـــەی نیگەرانیـــت 
ــەو  ــە ئـ ــت، مەهێڵـ ــر دەكەیـ ــۆت زویـ ــە خـ ــانێك لـ و كەسـ
گرفتانـــە بـــەرەو ناخۆشـــیت ببـــەن، ئـــەوەی دەیكـــەت 
بـــۆ داهاتـــووت بەســـوودە و دڵنیابـــە لـــە هەنگاوەكانـــی 
خـــۆت. دەتەوێـــت لـــە نزیكـــەوە لەگـــەڵ كەســـێكدا بیـــت، 
بـــەڵام ئـــەو رێگـــەت نـــادات، بۆیـــە چاكتـــرە فەرامۆشـــی 

بكەیـــت.

ئـــەو ئەركانـــەی لەســـەر شـــانتە، پێویســـتە بـــە جوانـــی 
جێبەجێیـــان بكەیـــت و بڕیـــاری داهاتـــووی ژیانـــت لـــە دەســـت 
ـــە دڵتـــە  ـــەو كەســـەی ل ـــت، ئ ـــە بكەی ـــێ پەل ـــەڵام ناب ـــە، ب خۆت
ماوەیەكـــە نیـــازی كارێكـــی جوانـــی بـــۆت هەیـــە، بـــەڵام 
تـــۆ فەرامۆشـــت كـــردووە و رێگـــەی نادەیـــت، كەســـێكی 

بەســـۆزی و دڵـــت بەرگـــەی هەمـــوو ئازارێـــك ناگرێـــت.

12/22 - 1/19گیسك

كـــراوە،  بـــەوە  ئامـــاژە  كاریكاتێـــرەدا  لـــەم 
راگەیاندنـــی  ئامرازەكانـــی  زۆربـــەی 
تەلەفزیۆنـــی، هۆكارێكـــن بـــۆ باوكردنـــەوەی 
وادەكات  كـــە  نادروســـت،  و  ناڕاســـت  قســـەی 
بینەرەكانـــی  كوشـــتنی  لەســـەر  كاریگـــەری 

بێـــت.  هە

كاریكاتێر

